
Bumbero (California Cigarette Fire Safety and 
Firefighter Protection Act, Dibisyon 12 ng Kodigo ng 
California sa Kalusugan at Kaligtasan) 

Ano ang magaganap sa pahanon ng 
pagsusuri?
Ang aming mga tagasuri ay papasok sa inyong 
tindahan, mapapakilala sa inyo o sa inyong mga 
kawani at magpapakita ng kanilang BOE ID. Sila ay 
hihiling sa inyo na: 

•	 Ipakita sa kanila ang inyong personal na 
pagkakakilanlan.

•	 Ipakita sa kanila ang kabuuan ng inyong panindang 
sigarilyo at tabako. 

•	 Ibigay ang lahat ng inyong resibo sa pagbili at 
pagtitinda ng sigarilyo at tabako (o mga listahan 
ng rehistro ng kaha) sa nakaraang labingdalawang 
buwan, na kinakailangang itago sa inyong tindahan. 

•	 Ipaalam sa kanila ang kinalalagyan ng inyong 
mga resibo sa pagbili at pagtitinda ng sigarilyo at 
tabako (o mga listahan ng rehistro ng kaha) na 
kinakailangang itago ng hanggang apat na taon. 

Ang mga tagasuri ay magsisiyasat ng mga kalakal 
na sigarilyo at tabako sa inyong tindahan at sa mga 
gusali at sisidlang imbakan kung saan maaari kayong 
magtago ng mga karagdagang kalakal. Elektroniko 
nilang susuriing mabuti ang mga selyo ng buwis sa 
mga sigarilyong nasa inyong paninda at rerepasuhin 
ang inyong mga resibo sa pagbili at pagtitinda upang 
makita kung ang mga resibong ito ay tugma sa inyong 
paninda. 

Kayo ay bibigyan din ng sipi ng Palathala 78, 
Pagtitinda ng mga Kalakal na Sigarilyo at Tabako sa 
California (Sales of Cigarettes and Tobacco Products 
in California) na nagkakaloob ng karagdagang 
kaalaman tungkol sa programang ito. 

Ano ang mangyayari kung ang mga 
tagasuri ay makatagpo ng mga kalakal na 
hindi ko nararapat itinda? 
Ang mga tagasuri ay maaaring magsamsam ng 
anumang walang buwis, huwad, o dili kaya’y labag 
sa batas na mga kalakal na sigarilyo at tabako na 
kanilang matatagpuan. Sila ay: 

Bakit ninyo sinusuri ang aking 
pangangalakal?
Kami ay nagsasagawa ng palagiang pagsusuri ng 
inyong pangangalakal upang malaman kung kayo ay 
sumusunod sa mga batas ng estado na namamahala sa 
pagtitinda ng mga sigarilyo at tabako sa California.

Ano ang hinahanap ninyo?
Kami ay magsusuri upang alamin kung:

•	 Kayo ay may lisensya ng Lupon ng Pamantayan 
(Board of Equalization o BOE) na magtinda ng 
mga sigarilyo at tabako, at hanapan ng iba pang 
pahintulot o lisensya na kailangan sa inyong 
pangangalakal. 

•	 Kayo at bumili ng inyong mga kalakal na sigarilyo 
at tabako sa isang tagatinda ng mga sigarilyo 
at tabako na lisensyado ng BOE (ang pagtitinda 
sa kapwa tagatingi ay ipinagbabawal) at may 
kaukulang mga resibo ng pagbili ng inyong paninda. 

•	 Ang mga sigarilyo sa inyong paninda ay: 

	 	 may kakabit na tunay na selyo ng buwis ng 
California, 

	 	 hindi nagsasama ng mga may lasang sigarilyo 
(maliban sa menthol), at 

	 	 nakalista sa Talaan ng Tabako ng California na 
karapatdapat itinda sa California (ang gawang 
kamay na tabako ay dapat ding nakatala sa 
Talaan ng Tabako), 

•	 Ang mga kaha ng sigarilyo sa inyong paninda ay 
tumutupad sa ‘mababang gawi ng pagniningas’ na 
kautusan ng California para sa kaligtasan sa sunog.

•	 Ang excise na buwis sa iba pa ninyong mga kalakal 
na tabako ay bayad na. 

Ang mga pagsusuring ito ay may pahintulot ng mga 
batas ng estado na kilala bilang Batas ng California 
sa Pagpapalisensya ng mga Kalakal na Sigarilyo at 
Tabako ng 2003 (California Cigarette and Tobacco 
Products Licensing Act of 2003, Dibisyon 8.6 ng 
Kodigo ng California sa Pangangalakal at mga 
Propesyon), Batas sa Buwis ng mga Kalakal na 
Sigarilyo at Tabako (Cigarette and Tobacco Products 
Tax Law, Bahagi 13, Dibisyon 2 ng Kodigo ng Kita at 
Pagbubuwis), at ang Batas ng California sa Kaligtasan 
sa Sunog mula sa Sigarilyo at Pangangalaga ng 

403	 New California Counterfeit-Resistant Cigarette 
Tax Stamp

407	 Master Settlement Agreement

429	 Flavored Cigarettes Banned in the United 
States

438	 Can Retailers Purchase Cigarette and Tobacco 
Products over the Internet or from an 
Unlicensed Supplier?

Ang BOE ay naghahandog din ng libreng pag-aaral 
sa programa nitong Pagpapalisensya ng mga Kalakal 
na Sigarilyo at Tabako. Ang pag-aaral ay naglalaman 
ng mga pangangailangan sa pagpapalisensya, 
kamakailang pagbabago ng batas, pamamaraan ng 
pagsusuri, pag-aalaga ng mga talaan, pagpapairal ng 
mga multa, at marami pang iba. Upang makita ang 
takdang araw at oras ng pag-aaral, puntahan ang 
“Free Tax Seminars” sa BOE website sa 
www.boe.ca.gov o tawagan ang 916-322-8536. 

Ang pandaraya sa buwis ay nakakapinsala 
sa ating lahat...
Upang ipagbigay-alam ang pinaghihinalaang 
pandaraya sa buwis, tawagan ang aming Tax Evasion 
Hotline sa 888-334-3300 o ang Dibisyon ng 
Pagsisiyasat sa 916-324-0105. 

Upang makipag-ugnayan sa inyong 
Kasapi  ng Lupon, tingnan ang:
www.boe.ca.gov/members/board.htm

Ang naisaling publikasyong ito ay nilaan para sa 
iyong kaginhawahan. Hindi ito nilalayon upang palitan 

ang bersiyon sa Ingles. Kung may anumang hindi 
pagkakatugma sa pagitan ng impormasyon sa Ingles 
na bersiyon at sa pagsaling ito, ang impormasyon sa 

bersiyong Ingles ang masusunod.

Tanggapan ng Tagapagtanggol ng mga 
Karapatan ng Tagabayad ng Buwis
Ang aming Tanggapan ng Tagapagtanggol ng mga 
Karapatan ng Tagabayad ng Buwis ay tumutulong 
sa mga tagabayad ng buwis na hindi makuhang 
malutas ang isang bagay  sa pamamagitan ng mga 
karaniwang paraan, kapag sila ay naghahangad ng 
kaalaman tungkol sa mga pamamaraan kaugnay ng 
isang pangyayari, o kapag may paglabag sa kanilang 
karapatan. Kayo ay maaring tumawag ng walang bayad 
sa tanggapan sa 888-324-2798 o makipag-ugnayan 
sa kanila sa www.boe.ca.gov/info/emailtra.htm. Ang 
tanggapan ay malayang magsisiyasat at tutugon sa 
inyong karaingan hinggil sa pagsusuri. 

Para sa Karagdagang Kaalaman
Kung kayo ay may mga katanungan hinggil sa pagsusuri, 
kayo ay maaring makipag-ugnayan sa aming Dibisyon 
ng Pagsisiyasat sa 916-324-0105. Para sa karagdagang 
kaalaman tungkol sa pagpapalisensya ng mga kalakal 
na sigarilyo at tabako, tawagan ang Dibisyon ng Piling 
mga Buwis at Bayarin sa 800-400-7115. 

Ang sumusunod na magkakaugnay na mga  
palathala ay matatagpuan din sa aming website,  
www.boe.ca.gov, o tawagan ang aming Sangay ng 
Kaalaman ng Tagapagbayad ng Buwis (Taxpayer 
Information Section) sa 800400-7115 (TTY: 711). 
Ang ilan sa mga palathalang ito ay mayroon din sa mga 
sumusunod na wika: Arabe, Intsik, Koreano, Punjabi, 
Kastila, at Vietnamese. 

4A	 California Cigarette and Tobacco Products 
Licensing Act of 2003 (tingnan ang Volume III 
ng Business Taxes Law Guide)

63 	 Cigarette Distributor Licensing and Tax Stamp 
Guide

70	 Understanding Your Rights as a California 
Taxpayer

78	 Sales of Cigarettes and Tobacco Products in 
California

93	 Cigarette and Tobacco Products Taxes

152	 Cigarette and Tobacco Product Inspections

161	 Criminal Citations Include a Civil 
Administrative Process

•	 magpapaliwanag ng dahilan sa pagsamsam, 

•	 magbibigay sa inyo ng detalyadong resibo na 
nagtatala ng mga kalakal na nasamsam,  

•	 magkakaloob sa inyo ng kanilang tarheta sa 
pakikipag-ugnayan, at maaari ding, 

•	 magbigay sa inyo ng kasulatan ng paglabag. 

Ang mga tatak ng sigarilyo o gawang kamay na tabako 
na hindi nakalista sa Talaan ng Tabako ng California 
Attorney General ay maaaring mapasailalim sa 
pagsasamsam. Ang mga tagatingi at mamamakyaw ay 
dapat na laging sasangguni sa Talaan ng Tabako bago 
bibili ng mga sigarilyo at gawang kamay na tabako 
mula sa mga lisensyadong tagapamahagi ng BOE. 
Ang website ng Talaan ng Tabako ng California ay 
matatagpuan sa ag.ca.gov/tobacco/directory.php. 

Paunawa: Kapag inalis ang mga sigarilyo sa Talaan 
ng Tabako, ang mga tagatingi ay pinahihintulutang 
magtaglay, magdala, at magtinda ng mga sigarilyong 
may selyo ng buwis sa loob ng 60 araw mula sa petsa 
ng bisa ng kanilang pagtatanggal. 

Mababawi ko ba ang mga nasamsam na 
kalakal?
Kayo ay may karapatang humiling na maibalik ang 
inyong mga kalakal. Kung ang aming mga tagasuri ay 
nagsamsam ng anumang mga kalakal sa panahon ng 
pagsisiyasat, padadalhan namin kayo ng pabatid na 
nagtatala ng mga kalakal at nagpapahayag ng inyong 
karapatang hamunin ang kanilang pagsamsam. Kami 
ay maglalakip sa pabatid ng sipi ng Kahilingan sa 
Pagpapalabas o Pagbawi ng Pag-aari. 

Sa ilalim ng batas ng estado, ang nasamsam na mga 
kalakal na sigarilyo o tabako ay maaari lamang 
maibalik kung aming nasamsam ang mga ito ng hindi 
tama o labag sa batas. Upang hinging maibalik ang 
inyong mga kalakal, kayo ay kailangang magpadala ng 
nayaring sipi ng kahilingan at ipaliwanag kung bakit 
ang pagsamsam ay mali o labag sa batas. Kami ay 
tutugon sa inyong kahilingan sa pamamagitan ng sulat. 

Ano ang mangyayari kung ako ay 
nakakuha ng babala?
Kung kayo ay nabigyan ng sibil na babala, kayo ay 
makakatanggap ng Pabatid ng Paglabag mula sa 
Dibisyon ng Piling mga Buwis at Bayarin ng BOE 

(Special Taxes and Fees Division). Ang pabatid ay 
magpapaliwanag ng (o ng mga) naturang paglabag 
na ipinaparatang sa inyo, anumang sibil na multa o 
kapinsalaan, at ng inyong mga karapatan sa pagtutol. 

Kung kayo ay nabigyan ng kriminal na babala, kayo 
ay kakailanganing humarap sa hukuman ayon sa 
nakatala sa babala at maaari din kayong makatanggap 
ng pabatid mula sa Tanggapan ng District Attorney 
hinggil sa kriminal na paglilitis. Kung kayo ay nabigong 
humarap sa hukuman, ang isang utos ng hukuman 
(bench warrant) ay ibibigay sa inyo at ang inyong 
lisensya ng sigarilyo at tabako ay maaring mapahinto o 
mabawi at mapatawan ng mga multa.  

Ang Batas sa Pagpapalisensya ng mga Kalakal na 
Sigarilyo at Tabako ay nagtatakda ng mga sibil na 
multang ipapataw ng BOE bilang karagdagan sa 
anumang mga kriminal na multa na maaring ipataw ng 
mga hukuman. (tingnan ang Palathala 161, Criminal 
Citations Include a Civil Administrative Process). Kayo 
ay makakatanggap ng Pabatid ng Paglabag mula sa 
Dibisyon ng Piling mga Buwis at Bayarin na magtatala 
ng lahat ng inyong mga paglabag, magpapaliwanag ng 
inyong mga karapatan sa pagtutol, at magkakaloob sa 
inyo ng iba pang kaugnay na kaalaman.  

Ano ang mangyayari kung ang aking 
lisensya ay napahinto o nabawi?
Sa panahon ng pagpapahinto o pagbawi, kayo ay 
pinagbabawalang magpakita para itinda, magtinda, 
o maghandog ng mga kalakal na sigarilyo o tabako. 
Ang patuloy na pagpapakita para itinda matapos 
makatanggap ng Pabatid ng Pagpapahinto o Pagbawi 
ay sasailalim sa sibil na multang $1,000 bawat 
paglabag. Ang patuloy na pagtitinda o paghahandog 
pagkaraan ng petsa ng bisa ng pagpapahinto o pagbawi 
ay isang paglabag sa batas at hahantong sa pagsamsam 
at pagkawala ng lahat ng taglay ninyong mga kalakal 
na sigarilyo at tabako. 

Kasama ng Pabatid ng Papapahinto o Pagbawi 
na ipapahatid-sulat ng BOE, ang mga tagatingi ay 
makakatanggap din ng karatula na ihahantad sa bawat 
pangbayang pasukan, sa bawat rehistro ng kaha o 
iba pang dako ng bilihan sa tindahang sumasailalim 
sa pagpapahinto o pagbawi. Ang hindi paghahantad 
ng karatula ayon sa ipinag-aatas, sa buong panahong 
nakatalaga sa pabatid, ay hahantong sa multang 
$1,000 bawat paglabag. 

Mayroon ba akong mga karapatan kaugnay 
sa pagsusuring ito? 
Opo, kayo ay may mga natatanging karapatan ayon sa 
batas bilang isang tagabayad ng buwis ng California. 
Ang aming mga kawani ay dapat magpahalaga at mag-
ingat ng mga karapatang ito. Katulad ng paliwanag 
sa aming Palathala 70, Pag-unawa ng mga Karapatan 
ng Tagabayad ng Buwis sa California (Understanding 
Your Rights as a California Taxpayer), kayo ay may 
karapatan sa: 

•	 Magalang at mabilis na paglilingkod, 

•	 Pantay na pakikitungo, 

•	 Paglilihim ng mga paksang pansarili, 

•	 Kaalaman at pagtulong, at   

•	 Pakikipag-usap o pagsulat sa inyong nahalal na 
Kasapi ng Lupon ng Pamantayan. 

Maari ba akong magsampa ng karaingan 
kung ako ay mayroong pag-aalala  tungkol 
sa pagsusuri o sa pakikitungo ng tagasuri?  
Opo. Kung sa paniwala ninyo na ang isang tagasuri ay 
walang galang o lumabag sa inyong karapatan, kayo ay 
maaaring magsampa ng karaingan sa pamamagitan ng: 

•	 Pagtawag sa Dibisyon ng Pagsisiyasat sa 
916-324-0105.

•	 Pagsulat sa:

	 Investigations Division, MIC:42 
Board of Equalization 
P.O. Box 942879 
Sacramento, CA 94279-0042

•	 Paggamit ng Internet. Tingnan ang 
www.boe.ca.gov/info/icomplaint.htm.

Tiyaking ipaliwanag kung ano ang ginawa ng tagasuri 
na sa inyong paniwala ay mali.

Ang inyong karaingan ay pangangasiwaan ng superbisor 
o tagapamahala ng Dibisyon ng Pagsisiyasat na 
makikipag-ugnayan sa inyo. Kung ang suliranin ay hindi 
ninyo malutas ng superbisor o tagapamahala o nais 
ninyong ang inyong karaingan ay mapangasiwaan ng 
ibang dibisyon, kayo ay maaring makipag-ugnayan sa 
aming Tanggapan ng Tagapagtanggol ng mga Karapatan 
ng Tagabayad ng Buwis. 


